
    KYLFINGAR 

     - 65 ára+ - 

Mótaröð 2026 

Greinargerð 

 

Golfsumarið 2026 var nokkuð skrautlegt, sérstaklega vegna veðurfars í júlí og 

byrjun ágúst.  

Starfshópur um 65 plús mótaröðina ákvað að gera tilraun með breytingu á 

mælingu árangurs á mótaröðinni, eftir að tillaga barst um hana. 

Breytingin var að leggja saman fjögur hæstu punktaskor leikmanna, í stað þess 

að gefa stig fyrir hvert sæti, eins og áður.   

Það skal áréttað að um tilraun er að ræða og eftir mótaröðina verður metið og 

ákveðið hvort fyrirkomulagið verði notað næsta sumar. 

65 plús mótaröðin samanstendur af sjö mótum yfir sumarið. 

Tvö mótanna voru vinamót jafnaldra í Keili og Golfklúbbi Kópavogs og 

Garðabæjar, leikin á Hvaleyri og Leirdal. 

Leikdagar sumarsins voru ákveðnir eftirtaldir: 

Fimmtudagur  11. júní,  á Hvaleyri 

Miðvikudagur  24. júní, á Leirdalsvelli í Garðabæ, (Keilisfélagar fara í 

heimsókn) 

Fimmtudagur    2. júlí,  á Hvaleyri 

Fimmtudagur  23. júlí , á Hvaleyri, (GKG-ingar koma í heimsókn). 

Fimmtudagur  6. ágúst, á Hvaleyri 

Fimmtudagur  27. ágúst, á Hvaleyri,  

Fimmtudagur    10. september, á Hvaleyri 

Af þessum sjö mótum tókst að halda fimm, fella þurfti niður tvö mót, 2. júlí og 

6. ágúst, vegna of lítillar þátttöku, það er ef leikmenn eru færri en 8, en þar lék 

veðrið aðalhlutverk. 

Til að vinna aðeins upp var aukamóti bætt við þriðjudaginn 18. ágúst. 

Í sumar léku 68 kylfingar 175 hringi í sex mótum, eða að meðaltali 29 í hverju 

móti.  

Í fyrra (2025) léku 85 kylfingar 234 hringi í 6 mótum, að meðaltali 39 í hverju 

móti. 

Leikið var vinamót við jafnaldra okkar í GKG á Leirdalsvelli 24. júní. 

Alls tóku 35 GK félagar og 43 GKG félagar þátt í mótinu. 

Úrslit urðu þau að GKG skoraði 844 punkta og GK 721, 123 punkta munur. 

Flesta punkta karla skoraði Sturla Rafn Guðmundsson, 43 punkta og flesta 

punkta kvenna skoraði Steinunn Ingibjörg Gunnlaugsdóttir GKG 39 punkta. 

Ekki fékkst niðurstaða í höggleiknum úr mótsyfirlitinu á GSÍ vefnum, vegna 

uppsetningar mótsins. 

Garðbæingar komu til okkar á Hvaleyri 23. júlí.  

Að tillögu Gunnars Árnasonar forsvarsmanns GKG-inga, frá í fyrra, var þátttaka 

í mótunum takmörkuð við 46 leikmenn frá hvorum klúbbnum, til að gæta 

jafnræðis. 

Skráning hjá Keili fór 7 leikmenn fram úr hámarkinu og voru þau síðustu til að 

skrá sig skilgreind sem varamenn og þau sem voru umfram 46 tóku ekki þátt í 

leiknum milli klúbbanna, en voru með í sumarmótaröð Keilis. 

Á Hvaleyri varð niðurstaðan Keilir 766 punktar og GKG-ingar 759 punktar, 

þannig að Keilir vann með 7 punktum. 

Samanllögð bæti mótin gáfu GKG 1603 punkta og Keili 1487 punkta. 

GKG vann því með 116 punkta mun og hélt bikarnum til næsta árs. 

Óskum við vinum okkar í golfklúbbi Kópavogs og Garðabæjar til hamingju með 

sigurinn. 

Breyting á árangursmælingu mótaraðarinnar: 

Eins og áður er getið var ákveðið að mæla árangur kylfinga í mótaröðinni með 

því að leggja saman fjögur bestu punktaskor sumarsins saman, í stað þess að 

gefa leikmönnum stig fyrir árangur hvers móts, þar sem 1. sætið fékk 100 stig, 

2. sætið 80 stig, 3. sætið 70 stig, 4, sætið 60 stig, 5. sætið 50 stig, 6. sætið 40 

stig, 7. sætið 30 stig, 8, sætið 20 stig, 9. sætið 10 stig og 10. sætið 10 stig. 

Eftir síðasta mót sumarsins var tekið saman hvernig árangurinn varð  og 

hvernig hann hefði orðið ef stigakerfið hefði verið notað. 

Niðurstaðan varð að þetta breytti engu hjá konunum í 6 efstu sætunum, eftir 

það urðu smá breytingar á 7. til 9. sæti, en óbreytt eftir það. 

Hjá körlunum hefði sá sem lenti í 8. sæti í punktum orðið í 4. sæti í stigum, en 

annað hafði ekki áhrif á verðlaunasæti. 

Þannig að starfshópurinn um 65+ mótaröðina mun leggjast yfir niðurstöðuna 

og meta hvort fyrirkomulagið (punktar eða stig) verður notað í næstu framtíð. 

Lokahóf mótaraðar Keilis 65 plús. 

Fimmtudaginn 17. september var haldið hefðbundið lokahóf mótaraðarinnar. 

Skráning í lokahófið var í golfverslun.  

Verð í lokahófið var ákveðið kr. 6.000. 

Mæting í lokahófið var kl. 19:00, vegna annarra atburða, sem voru í 

klúbbhúsinu á sama tíma. 

10 mættu í lokahófið, en það er minnsta mæting í lokahóf hingað til og kann 

að skýrast af því að hófið var haldið viku til 10 dögum seinna en fyrri ár. 

Veitingar á lokahófinu voru hægeldað lambalæri og meðlæti í aðalrétt og heit 

súkkulaðikaka með rjómaís í eftirrétt.  

Eftir matinn voru veitt verðlaun fyrir afrek sumarsins: 

Eftirtaldi kylfingar hlutu verðlaun í mótaröð Keilis 65+ sumarið 2026: 

 

Konur: 

1. sæti:  Guðrún Halldórsdóttir, með 152 punkta. 

2. sæti:  Guðrún Steinsdóttir, með 141 punkt  

3. sæti:  Bryndís Eysteinsdóttir, með 135 punkta 

4. sæti:  Þorbjörg Jónína Harðardóttir, með 115 punkta 

5. sæti:  Gyða Hauksdóttir, með 111 punkta 

 

Karlar: 

1. sæti:  Jón Halldór Oddsson, með 151 punkt 

2. sæti:  Guðmundur Ágúst Guðmundsson, með 143 punkta 

3. sæti:  Gísli Vagn Jónsson, með 139 punkta 

4. sæti:  Már Sveinbjörnsson, með 137 punkta  

5. sæti:  Sigurgeir Marteinsson, með 134 punkta 

 

Eftir gott spjall sleit Már lokahófinu og óskaði viðstöddum góðrar heimferðar. 

Fyrir hönd allra Keiliskylfinga 65 ára plús. 

Már Sveinbjörnsson. 

 


